
Thanksgiving, eskerrak indigenei

Ameriketako Estatu Batuetan Thanksgiving Day ospatzen dute azaroko laugarren 
ostegunean. Thanksgiving edo Eskerrak Emateko Egunaren jatorria aipatzen du 
Izaro abeslariak entzungai honetan.
Ondoko ariketak egin ditzakezu sekuentzia honetan:
- Egun horri buruz zer dakizun komentatu audioa entzun aurretik.
- Pasartea entzun eta erantzunekin alderatu.
- Egia ala gezurra aukeratu.
- Munduko beste ospakizun batzuk bilatu eta taldean aurkeztu.

1. Zer dakigu egun horri buruz?
Audioa entzun aurretik talde txikitan elkartu eta ospakizun horri buruz hitz egin.

1

Ba al dakizu zer den Eskerrak Emateko Eguna? Haren jatorria ezagutzen duzu?

Ondoren, entzun pasartea. Zuen erantzunak audioan entzundakoarekin bat datoz?

https://labur.eus/phLpZ

2. Kolonoak eta indigenak
Entzun audioa eta erabaki beheko esaldiak egia ala gezurra diren.

Egia  Gezurra 

Estatu batuak okupatu zituztenean, indigenek kolonoak zelatatzen zituzten. 

Indigena asko hil ziren goseak, hotzak, edo beroak jota.  

Indigenek kolonoei lagundu zieten lurralde hartan bizirauten.  

Kolonoek esker ona adierazi zieten indigenei  eta hortik dator Thanksgiving.  

Indigenek kolono gehienak hil zituzten lurraldea okupatu zutenean.  

https://labur.eus/phLpZ

3. Munduan zehar arakatuz
Munduan zehar ospakizun eta jai ezagun ugari daude. Bikoteka jarri eta bikote bakoitzak jai 
horietakoren bat aukeratu. Hari buruzko informazioa bilatu, zirriborro batean idatzi, eta 
ondoren, taldekideei ahoz aurkeztu.

Informazioa antolatzeko lagungarriak izan daitezke ondoko puntuak:

Nahi izanez gero, ospakizun hauen artean aukera dezakezue: Brasilgo Inauteria, Irlandako Saint Patricks’ Day, 

Indiako Holy Festa, Txinako Urte Berria, Peruko Eguzkiaren Festa, Alemaniako Oktoberfest, Tailandiako Latern 

Jaialdiak, Mexikoko Hildakoen Eguna…

Zer ospatzen dute?

Nola eta noiz ospatzen dute?

http://www.ikasbil.eus/

TRANSKRIPZIOA

Izaro Andres.- Eta beno, Thanksgiving galdetu deustazu (didazu), eta kontatzen egon naiz Thanksgiving-en atzeko historia, eta 
Thanksgiving-en atzeko historia da, e, badakigu lurralde okupatua dela Estatu Batuak, eta okupatu ebenien (zutenean), e, bertan bizi 
ziren indigenek, klaro, bijilatzen (zelatatzen ) ebezan (zituzten) heldu ziren berriak, kolonoak, a ver (ea) zertan zebizen (zebiltzan) beraien 
lurretan, ez?, eta asko hil ziren gosez, hotzez, beroz, ze…

Esataria.- Kolonoak ala indigenak?

Izaro Andres.- Kolonoak, ze lurralde oso gogorra da, batez be (batez ere) desertu eta paramo (basamortu) , bada, hori, desertiko 
(basamortuko) horietan, ez? Eta orduan, indigenek lagundu zituzten pilo bat kolono ez hiltzeko, ez gosez, ez hotzez, ez beroz. Lagundu 
zituzten, emon eutsien (eman zieten) jaten, eta emon eutsien (eman zieten)…, zeren, eurek bazekien (bazekiten) zelan bizi euren 
landetan, eta hortik dator Esker On egun hori, Thanksgiving. Baina beno, kontuan hartu behar da, egun, laguntza hori dena eta gero, 
denak hil zebiazala (zituztela) kasik.

Esataria.- Bada, bai.

Izaro Andres.- Orduan, bada, beno, egun nahiko…

Esataria.- Ez nuen ospatzen, baina ez dut ospatuko orduan egun hori.

Izaro Andres.- Ez, ez ospatu.

Esataria.- Pixka bat hipokrita.

Izaro Andres.- Bai, bai.

Egia  Gezurra 

Estatu batuak okupatu zituztenean, indigenek kolonoak zelatatzen zituzten. 

Indigena asko hil ziren goseak, hotzak, edo beroak jota.  

Indigenek kolonoei lagundu zieten lurralde hartan bizirauten.  

Kolonoek esker ona adierazi zieten indigenei  eta hortik dator Thanksgiving.  

Indigenek kolono gehienak hil zituzten lurraldea okupatu zutenean.  

ERANTZUNAK

